
14 iyun 2020-ci il, bazar8

O xalq xoşbəxtdir ki, onun 
xilaskarı müəyyən bir tarixi dövrdə 
insanları düşdüyü bəlalardan 
qurtarmaqla yanaşı, gələcəkdə 
üzləşə biləcəkləri təhlükələrdən 
qorumaq üçün də davamlı təminat 
yaradır. Ümummilli liderimiz 
Heydər Əliyevin müəyyənləşdirdiyi 
xilaskarlıq yolu xalqımızı hələ 
neçə yüzillər böyük təhlükələrdən 
qoruyacaq, müstəqil dövlətimizin 
etibarlı qarantı olacaqdır. Bu 
yolun davamında vaxtilə xalqımı-
za məxsus olan bütün torpaqları 
birləşdirmiş Böyük Azərbaycan 
yenidən gerçəkliyə çevriləcəkdir.

Ulu öndər Azərbaycanı 
özünə qaytarmaq məramı ilə 
müstəqilliyimizi qorumaq uğrunda 
mübarizəsinin başlanğıcında bu 
işin asan olmayacağını bilirdi. 
Tarixin burulğanlarına düşmüş 
Azərbaycan gəmisini tufandan 
xilas edib uğurlu gələcəyə apar-
maq o qədər də asan deyildi. Bu 
tufanda Şimaldan və Qərbdən, 
Cənubdan və Şərqdən əsən 
küləklərin hər biri Azərbaycan 
gəmisini çevirmək gücündə idi. 
Gəminin müvazinətini saxlayıb, 
sükanını çevik yönləndirib bu-
rulğandan çıxarmaq üçün böyük 
fədakarlıq tələb olunurdu. 

Azərbaycanı xilas edib özünə 
qaytarmaq missiyasının çox böyük 
hədəfləri var idi. Ulu öndər Heydər 
Əliyev xalqımızı bu hədəflərə çat-
dıra bilmək üçün dünyanın siyasət 
okeanında üzə blən möhtəşəm 
Yeni Azərbaycan gəmisini inşa etdi 
və zamanı gələndə onun sükanını 
İlham Əliyev kimi yeni təfəkkürlü, 
modern düşüncəli dövlət xadiminə 
etibar etdi. Heydər Əliyevin 
Azərbaycanını indi öz yolundan 
heç bir qüvvə döndərə bilməz. 
Ümummilli liderimizin xilaskarlıq 
yolunun ilkin tarixi nəticəsi bax, 
budur.

Ümummilli lider Heydər 
Əliyev ölkəmizə rəhbərliyinin 
hər iki dövründə Azərbaycanın 
özünə qaytarılması, xalqımıza 
layiq qüdrətli dövlət qurulması 
yolunda aşağıdakı əsaslar və 
təminatlar sistemini formalaşdır-
mağa nail oldu: miilli özünüdərki 
dərinləşdirdi; milli yaddaşı 
bərpa etdi; insanların itirilmiş 
inamını qaytardı; müstəqillik 
arzularını və dövlətçilik atri-
butlarını çerçəkləşdirdi; siya-
si  sabitliyi və milli həmrəyliyi 
möhkəmləndirdi;  milli ordunu və 
digər silahlı qüvvələri yenidən 
qurdu; azərbaycançılığı dövlətçilik  
ideologiyası səviyyəsinə yüksəltdi; 
milli-mənəvi dəyərlər sferasını 
dövlət himayəsi ilə əhatə etdi; milli 
tarixi və ədəbiyyatı yeni düşüncə 
müstəvisinə qaldırdı;  davamlı 
iqtisadi yüksəlişə yol açdı. Bü-
tün bunları, yalnız ulu öndərimiz 
Heydər Əliyev edə bilərdi və  bu 
missiyanı ən yüksək səviyyədə 
həyata keçirməklə gerçək 
müstəqilliyi bərqərar etdi.

1920-ci ildə Azərbaycan Xalq 
Cümhuriyyətini süquta uğradan 

bolşeviklər Azərbaycanı işğal 
etdikdən sonra bu xalqın bir də 
müstəqilliyə can ata bilməməsi 
üçün onun ziyalı elitası məhv 
edilmişdi. Beləliklə, milli ideyala-
rın yaranmasının qarşısı alınmış, 
milli özünüdərki təşviq edən 
ziyalı nəslinin yetişməsinə imkan 
verilməmişdi. 

Ümummilli lider hələ dövlət 
təhlükəsizlik orqanlarında ça-
lışdığı illərdə milli özünüdərkin 
qaytarılması zərurətinin gələcək 
müstəqillik üçün ilkin şərt oldu-
ğunu müəyyənləşdirmişdi. Tanrı 
tərəfindən fenomenal istedad bəxş 
edilmiş bu böyük şəxsiyyətə yaxşı 
məlum idi ki, xalqlar müstəqil ola 
bilmək bacarıqlarına inanmaqla 
suverenlik qazanırlar. Görkəmli 
dövlət xadimi Heydər Əliyev də 
hələ ölkəmizə rəhbərliyinin birinci 
dövründə həyata keçirdiyi ardıcıl 
tədbirlərlə Azərbaycan xalqının 
özünəinamını bərpa etmiş, milli 
ziyalılar nəslini yetişdirib, himayə 
edib xalqımızı müstəqilliyə doğru 
istiqamətləndirmişdi. Bu pro-
sesin həyata keçirilməsi üçün 
bütün vasitələrdən – ədəbiyyat 
nümunələrindən, bədii filmlərdən 
və digər təbliğat materiallarından 
istifadə olunmuşdu. Sovetlər 
birliyinin çiçəklənən dövründə bu 
işləri həyata keçirmək müstəsna 
məharət və cəsarət tələb edirdi. 

Əgər XX əsrin 60-cı illərinin 
əvvəllərində çəkilən “Əhməd 
haradadır?” filmində övladlarını 
axtarmaq üçün rayondan Bakı-
ya gəlmiş valideynlərin yolu düz 
keçməmələri və yabançı milis ob-
razı istehza obyekti kimi tamaşaçı-
ya təqdim edilirdisə, XX əsrin 70-ci 
illərində çəkilən “Dədə Qorqud”, 
“Nəsimi”, “Babək” kimi filmlərdə 
xalqımızın kimliyi, yadellilərə qarşı 
mübarizə əzmi təqdir və təlqin 
olunurdu. 

Azərbaycan xalqının azadlıq 
arzularının carçısına çevrilən 
Rəsul Rza, Bəxtiyar Vahabzadə, 
Məmməd Araz, Xəlil Rza, Balaş 
Azəroğlu, Söhrab Tahir, Anar, 
Elçin kimi şair və yazıçıların,  tarixi 
həqiqətlərin  araşdırılmasına, xal-
qa çatdırılmasına qeyrət və sevgi 
ilə girişən Ziya Bünyadov, Abbas 
Zamanov, Xudu Məmmədov, 
Mahmud İsmayılov, Şirməmməd 
Hüseynov, Süleyman Əliyarov, 
Nurəddin Rzayev kimi alim və 
pedaqoqların yaradıcılığına və 
vətəndaşlıq fəaliyyətinə yaradılan 
maneələrin aradan qaldırılması, 
onların sovet ideologiyasının 
sərt təqiblərindən qorunması ulu 
öndərin Azərbaycanı özünə qay-
tarmaq missiyasında önəmli yer 
tuturdu.

Dahi şəxsiyyət yaşadığı dövrün 
siyasi quruluşunun sərt qada-
ğalarına baxmayaraq, 1978-ci 
ildə Azərbaycan dilinin ölkəmizin 
Konstitusiyasında dövlət dili kimi 
təsbit edilməsinə nail olmuşdu. Bu 
hadisənin tarixi önəmi və miqyası 
yalnız tariximizdə Şah İsmayıl 
Xətainin Azərbaycan türkcəsini 

saray dili səviyyəsinə qaldırması 
ilə müqayisə oluna bilər. Əgər Şah 
İsmayıl Səfəvi bu addımı mütləq 
hakimiyyəti şəraitində atmışdısa, 
ümummilli liderimiz Heydər Əliyev 
bu rəşadəti Azərbaycanın impe-
riya nəzarətində olduğu şəraitdə 
göstərmişdi. Unutmamalı olduğu-
muz daha bir məqam var: həmin 
dövrdə nəinki Orta Asiya respub-
likalarında, heç Siyasi Büroda 

böyük təmsilçiləri olan Ukrayna-
da da yerli xalqın dili dövlət dili 
səviyyəsinə qaldırılmamışdı.

Xalqımızın böyük oğlu Heydər 
Əliyev ötən əsrin 70–80-ci illərində 
Azərbaycanı geridə qalmış aqrar 
respublikadan  aqrar-sənaye 
kompleksinin inkişaf etdirildi-
yi ölkəyə çevirərək gələcək 
müstəqilliyə zəmin hazırlamışdı. 
Ulu öndərimizin rəhbərliyi ilə 
Azərbaycanda tikilən fabrik və 
zavodlar, elektrik stansiyaları, 
çəkilən yeni yollar iqtisadi inki-
şafın davamlılığını təmin etmiş, 
xalqımızın rifahını yaxşılaşdır-
mışdı. Azərbaycan nə Atabəylərin 
və Səfəvilərin yaratdığı intibah 
dövründə, nə parçalanmış xan-
lıqlar, nə çarizmin “iqtisadi isla-
hatları” zamanı, nə 23 aylıq Xalq 
Cümhuriyyəti dönəmində, nə də 
bolşevik fabrik-zavodları, sovxoz 
və kolxozları epoxasında belə 
yüksəliş görməmişdi.

1970–1987-ci illər 
Azərbaycanın tarixinə ən parlaq 
quruculuq dövrü kimi daxil olmuş-
dur. Tarixən qısa bir dövr ərzində, 
bütövlükdə, respublika ərazisində 
yüzlərlə zavod, fabrik, istehsalat 
sahələri yaradılmış, 213 iri sənaye 
müəssisəsi işə salınmışdı. Bir 
çox mühüm istehsal sahələrinə 
görə Azərbaycan Sovet İttifaqında 
aparıcı yerlərdən birini tuturdu. 
Respublikada istehsal olunan 
350 adda məhsul dünyanın 65 
ölkəsinə ixrac olunurdu. Bu illərdə 
istehsal olunan sənaye məhsulları 
öz həcminə görə əvvəlki 50 
ildəkinə bərabər idi.

Azərbaycanı xalqımıza qay-
tarmaq missiyasının ilkin hədəfi 
dövlət müstəqilliyinin bərpa 
edilməsi və möhkəmləndirilməsi 
idi. Milli ordu olmadan müstəqil 
Azərbaycanı qoruyub saxlamaq, 
qüdrətli dövlət yaratmaq müm-
kün deyildi. Bu reallığı düzgün 
qiymətləndirən dahi şəxsiyyət 
ötən əsrin 70–80-ci illərində 
Azərbaycanda milli ordu qurucu-
luğunun da əsasını qoymuşdu. O 
ordu ki, indi Qafqazın ən güclü, 
dünyanın mobil silahlı qüvvələri 
sırasındadır. Bu ordu Prezident  
İlham Əliyevin Ali Baş Komandan-
lığı ilə müstəqillik yolunda inamla 
irəliləyən Azərbaycanı düşmən 
təhlükəsindən qoruyur.

Ulu öndər Heydər Əliyev 
xilaskarlıq yolunu ötən əsrin 90-cı 
illərinin əvvələrində dövlət atri-
butlarını qaytarmaqla və müstəqil 
dövlətin rəsmi əsasını qoymaqla 
davam etdirmişdi. 1990-cı ilin no-
yabr ayında dahi şəxsiyyət Heydər 
Əliyevin sədrliyi ilə keçirilən 
Naxçıvan Muxtar Respublikası Ali 
Məclisinin ilk sessiyasında qəbul 
olunan tarixi qərarlar müstəqil 
Azərbaycan dövlətinin yaradılma-
sının əsasını qoymuşdur. 

Hələ Sovetlər Birliyinin möv-
cud olduğu bir dövrdə üçrəngli 
Azərbaycan bayrağının Naxçıvan 
Muxtar Respublikasının Dövlət 
Bayrağı kimi qəbul edilməsi, 

Naxçıvan Muxtar Sovet Sosialist 
Respublikasının adından “Sovet 
Sosialist” sözlərinin çıxarılması 
böyük cəsarət və müdriklik tələb 
edirdi. Bütün bunlar 1991-ci ildə 
Azərbaycanın müstəqilliyinin elan 
edilməsinə şərait yaratmışdır. Bu 
tarixi hadisə nəinki Azərbaycanın, 
eləcə də sovetlər birliyinin digər 
müttəfiq respublikalarının da 
müstəqillik qazanmasına yol 

açmışdır.
Azərbaycanın Azərbaycana 

qaytarılması missiyasının növbəti 
mərhələsi 1993-cü ildə ulu 
öndər Heydər Əliyevin siyasi 
hakimiyyətə qayıdışından son-
rakı dövrdür. Bu həmin dövr idi 
ki, xalqımız yenicə əldə olunmuş 
dövlət müstəqilliyimizi itirmək 
təhlükəsi ilə üz-üzə qalmış, böyük 
fəlakətlər girdabına sürüklənmişdi. 
Azərbaycan dövlətini labüd 
fəlakətdən, hərc-mərclikdən xilas 
edən dahi şəxsiyyət Heydər 
Əliyev müstəqilliyimizi qoruyub 
əbədiləşdirdiyi kimi, xalqımızın 
xoşbəxt və firavan gələcəyini 
də təmin etmişdi. O, xalqın milli 
sərvətlərini xalqın özünə qay-
tarmış, ölkədə sabilik yaratmış, 
beləliklə, Azərbaycanın bütövlükdə 
xalqımıza qaytarılması missiya-
sının növbəti mərhələsini başa 
çatdırmışdı.

Xilaskarlıq yolu başa çatdı, 
missiya bitdimi? Xeyr. Bu gün 
həmin missiya,  Heydər Əliyevin 
xilaskarlıq yolu Azərbaycan 
Prezidenti İlham Əliyevin rəhbərliyi 
altında müasir dövrün reallıqları 
nəzərə alınmaqla davam 
etdirilir. Yeni tipli milli lider olaraq 
İlham Əliyev ulu öndərimizin 
yolu ilə gedərək Azərbaycanı 
daha xoşbəxt gələcəyə aparır, 
Heydər əliyevin bizi hələ 
ötən əsrin 60–70-ci illərində 
müəyyənləşdirdiyi hədəflərin 
sonadək gerçəkləşdirilməsinə 
səfərbər edir.

Ümummilli lider Heydər 
Əliyevin ideya və əməllərinin ən 
layiqli davamçısı kimi İlham Əliyev 
ilk dəfə Prezident seçiləndən 
bir gün sonra böyük hədəflərə 
istiqamətlənmiş Azərbaycanı öz 
yolundan döndərməyə, xalqımızı 
yenidən faciələrə sürükləməyə, 
dövlət müstəqilliyimizi sarsıtmağa 
cəhd edənlərə qarşı prinsipial 
mövqe tutaraq xilaskarlıq yolunu 
davam etdirmək əzmini bütün dün-
yaya göstərdi. Azərbaycan xalqı 
əmin oldu ki, dövlətimiz etibarlı 
əllərdədir, ölkəmiz Heydər Əliyev 
yolu ilə gedərək daha böyük uğur-
lar qazanacaqdır. Ulu öndərimizin 
məqsədi Azərbaycanın 
müstəqilliyinə nail olmaq idisə, 
cənab İlham Əliyevin amalı əldə 
edilmiş müstəqilliyi qorumaq, 
Azərbaycanı daha qüdrətli dövlətə 
çevirməkdir.

Dünya şöhrətli siyasət və 
dövlət xadimi Heydər Əliyevin 
əsasını qoyduğu inkişaf strate-
giyasını uğurla davam etdirən 
Prezident İlham Əliyevin rəhbərliyi 
altında ölkəmizin inkişafı daha 
da sürətləndi, yeni-yeni uğur-
lara imza atıldı. Son 17 ildə 
bütün ölkəni əhatə edən tikinti 
və quruculuq işlərinin aparıl-
ması, yollar və körpülərin salın-
ması, istehsal müəssisələrinin 
istifadəyə verilməsi, sənaye və 
kənd təsərrüfatı sahələrində 2 
milyonadək iş yerlərinin açılma-
sı, məktəblərin, xəstəxanaların, 

idman komplekslərinin tikilməsi, 
qitələri birləşdirən dəmir yollarının, 
transmilli neft və qaz kəmərlərinin 
çəkilməsi, elektrik, su və qaz 
təminatının, insanların rifahının 
yaxşılaşdırılması istiqamətində 
zəruri tədbirlərin görülməsi 
müstəqil dövlətin ali rəhbəri 
kimi İlham Əliyevin səmərəli 
fəaliyyətinin yalnız görünən 
tərəfidir. Ölkə rəhbərinin yeritdi-
yi siyasi kursda iqtisadi inkişaf, 
sadəcə, məqsəd deyil, həm də 
Azərbaycanın Azərbaycana qayta-
rılması yolunda vasitədir!

Xalqımızın böyük oğlu 1969–
1982-ci illərdə Azərbaycanda 
həyata keçirdiyi taleyüklü 
tədbirlərin mahiyyətini belə 
xarakterizə edirdi: “Bəli, mən 
istəyirdim ki, Azərbaycan müstəqil 
olsun. Hər şeydən əvvəl, iqti-
sadi cəhətdən. Çünki istənilən 
müstəqilliyin əsasında iqtisadiyyat 
durur. Mən istəyirdim ki, mənim 
ölkəm, mənim xalqım istənilən 
şəraitdə müstəqil yaşaya bilsin”.

Prezident İlham Əliyev bu fikri 
yeni müstəvidə davam etdirərək 
deyir: “Dünyada müstəqil sayılan 
ölkələr çoxdur. Ancaq əgər biz 
bir az dərinə baxsaq, görərik ki, 
onların heç də hər biri müstəqil 
siyasət aparmaq iqtidarında 
deyildir. O ölkələr dünyada özünə 
layiqli yeri tutar ki, öz hesabına 
yaşaya bilsinlər, başqa ölkələrin 
yardımına onların ehtiyacı olmasın 
– nə siyasi, nə iqtisadi cəhətdən. 
Azərbaycan bu ölkələrdəndir”. 

Burada biz “müstəqillik” an-
layışının yeni dövrün tələblərinə 
uyğun şəkildə zənginləşdirildiyini 
görürük. Dövlət müstəqilliyinin 
ənənəvi anlamına görə, hansısa 
bir ərazidə müəyyən bir siyasi 
kursu tətbiq etmək tam müstəqillik 
deyil. Sözün gerçək mənasında, 
tam müstəqil olmaq üçün sərhəd 
toxunulmazlığı və müstəqil siyasət 
aparmaq əsas şərtdir. Sərhədi 
guya toxunulmaz qalan və formal 
müstəqilliyi olan elə ölkələr var ki, 
orada hər şey xarici investisiya-
dan asılıdır, müxtəlif    ölkələrin 
şirkətlərinin sifarişi ilə həll olunur. 
Azərbaycanda isə ümummilli lide-
rimizin bizə ən böyük əmanəti olan 
dövlət müstəqilliyi nəinki qorunub 
saxlanılıb, o daha da gücləndirilib. 

“Müstəqillik yalnız dövlət 
atributları ilə ölçülmür, müstəqillik 
rəmzləri ilə ölçülmür. Müstəqillik 
o deməkdir ki, dövlət və ölkənin 
rəhbərliyi öz xalqının maraqlarına 
tam cavab verən müstəqil siyasət 
aparmaq iqtidarında olsun”, – 
deyən Prezident İlham Əliyevin 
əsas qayəsi ölkəmizin heç bir 
güc mərkəzindən asılı olmadan 
müstəqil siyasət aparması, hər bir 
sahədə xalqın mənafeyinin əsas 
götürülməsidir. Əminliklə demək 
olar ki, artıq buna nail olunub.

Prezident İlham Əliyevin 17 
illik fəaliyyəti dövründə ölkəmizdə 
bütün sahələrin yüksək templə 
inkişafı təmin olunub və dinamik 
xarakter alıb. 1994-cü ildən həyata 

keçirilən yeni neft strategiyası-
nın müasir tələblər səviyyəsində 
davam etdirilməsi, Azərbaycanı re-
gionda böyük nüfuz sahibinə, apa-
rıcı dövlətə çevirən qlobal enerji 
və kommunikasiya layihələrinin 
ardıcıl surətdə həyata keçirilməsi 
dövlət başçısının siyasətinin prio-
ritet istiqamətləri sırasında mühüm 
yer tutur. Müəllifi ulu öndərimiz 
Heydər Əliyev olan Bakı–Tbili-
si–Ceyhan, Bakı–Tbilisi–Ərzurum 
neft və qaz kəmərlərinin çəkilişinin 
başa çatdırılması ölkəmizin sürətli 
inkişafına təkan verib. Bakı–Tbi-
lisi–Qars dəmir yolu xəttinin 
çəkilişinin reallaşdırılması, TANAP, 
TAP, Cənub Qaza Dəhlizi kimi 
enerji layihələri Azərbaycanın 
gələcək inkişafı baxımından 
müstəsna əhəmiyyətə malikdir. 

Ölkənin təbii sərvətlərindən 
əldə olunan gəlirin qeyri-neft 
sektoruna yönəldilməsi dayanıqlı 
iqtisadi inkişafın təmin olunması-
na, Azərbaycanın neftdən ası-
lılıqdan xilas edilməsinə gətirib 
çıxarır. Ölkəmizdə dünyanın ən 
müasir texnologiyaları tətbiq olu-
nur, Azərbaycanda “Ağıllı şəhər” 
layihəsi həyata keçirilir, “Smart 
ölkə”nin tətbiqinə hazırlıq görülür. 
Bütün bunların nəticəsi olaraq, 
ölkəmiz dünyada tərəqqinin 
önündə gedən dövlətlərdən birinə 
çevrilir.  

Deməli, Azərbaycan Heydər 
Əliyev xilaskarlıq yolu ilə hədəfə 
doğru sürətlə irəliləyir. Bu yolda 
qarşıya çıxan bütün maneələri dəf 
edən dövlət başçısı onu da bilir ki, 
milli dəyərləri qorumadan, gəncləri 
milli ruhda tərbiyə etmədən 
gələcəyi qurmaq mümkün deyildir: 
“Gənc nəsil milli dəyərlər əsasında 
tərbiyə edilməlidir, xüsusilə, indiki 
zəmanədə. Qloballaşan dünya-
da bəzi hallarda sərhədlər silinir. 
Bəzi hallarda ölkələr arasın-
da sərhədlər, mənəvi sahədə 
sərhədlər pozulur, sərhədləri 
keçirlər. Buna yol vermək olmaz. 
Bizi xalq kimi qoruyub saxlayan 
milli mənəvi dəyərlərimizdir, 
islami dəyərlərimizdir, dilimizdir, 
ədəbiyyatımızdır”.

Prezident İlham Əliyevin 
diqqət və qayğısı ilə tariximizin 
öyrənilməsi, abidələrin bərpası, 
xalq sənətkarlığının yaşadılması 
bu sahədə görülən işlərin tərkib 
hissəsidir. Dövlət başçısı xalqın 
gerçək tarixini, abidələrini, unu-
dulmuş dəyərlərini, sənətkarlıq 
sahələrini, milli ədəbiyyatını, 
musiqisini xalqın özünə qay-
tarır, beləliklə, Azərbaycanın 
Azərbaycana qaytarılması 
missiyasını böyük uğurla həyata 
keçirir. Azərbaycan xalqı təkcə 
ona məxsus milli nə varsa, özünə 
qaytarılmasına görə sevin-
mir, həm də milli dəyərlərinin 
beynəlxalq səviyyədə bu xalqın 
yaratdığı dəyərlər kimi təbliğ 
olunması, adının uca tutulması ilə 
qürur duyur.

2020-ci ildə baş verən 
hadisələr Prezident İlham Əliyevin 

həm xalqın  xilaskarı, həm də 
müdrik dövlət xadimi olduğunu 
bir daha sübuta yetirdi. Koro-
navirus pandemiyasının bütün 
dünyanı öz çənginə aldığı aylarda 
dünyanın inkişaf etmiş dövlətləri 
belə bu xəstəliklə mübarizədə 
aciz vəziyyətdə qalıb. Dünya 
nəhəngləri olan Amerika Birləşmiş 
Ştatlarında, Rusiyada, Avropada 
koronavirusa yoluxma və ölüm 
halları sürətlə artır, iqtisadiyyat 
böhranlı vəziyyətə düşür, insanlar 
çıxış yolu tapa bilmirlər. Onlardan 
fərqli olaraq, Azərbaycanda nəinki 
koronavirus pandemiyası ilə çevik 
mübarizə aparılır, insanların həyatı 
xilas olunur, həmçinin, əhalinin 
sosial rifahının yaxşılaşdırılması 
üçün tədbirlər görülür,  postpan-
demiya dövründə iqtisadiyyatın in-
kişafı təmin edilir. Prezident İlham 
Əliyevin qətiyyəti, uzaqgörənliyi 
Azərbaycanı böyük bir fəlakətdən 
xilas etməkdədir. 

Növbəti mərhələdə də böyük 
hədəfə doğru getməyə mane olan 
nə varsa, dövlətimiz və xalqı-
mız hamısından xilas ediləcək. 
Dövlət başçısının qətiyyətli 
mövqeyi sayəsində cəmiyyətimizin 
bəlasına çevrilən rüşvətxorluğun, 
korrupsiyanın kökü kəsiləcək, 
Azərbaycanda tam ədalətli 
cəmiyyət qurulacaqdır. Ölkəmizdə 
son vaxtlar baş verən hadisələr, 
korrupsiyaya bulaşmış məmurların 
həbs edilməsi belə deməyə əsas 
verir. 

Prezident İlham Əliyev 
ölkəni və  xalqı radikal və dağı-
dıcı ünsürlərdən də xilas edir. 
Ölkədə milli dəyərləri qoruyan, 
müstəqilliyi təhdid etməyən, yalnız 
Azərbyacan xalqını düşünən, xari-
ci qüvvələrdən asılı olmayan siya-
si partiyalar daha da möhkəmlənir, 
siyasi sistem təkmilləşir.

Xilaskarlıq missiyasının 
növbəti mərhələsi itirilmiş əzəli 
Azərbaycan torpaqlarının geri 
qaytarılmasıdır. Prezident 
Azərbaycanı Azərbaycana 
qaytarmaq missiyasını məhz 
bu istiqamətdə davam etdirir.  
Heç şübhə yoxdur ki, Heydər 
Əliyev yolu ilə gedən qüdrətli 
Azərbaycan dövləti Qarabağdan 
sonra İrəvanı da xilas edərək xal-
qımıza qaytaracaqdır. Prezident 
İlham Əliyevin Şimallı-Cənublu, 
Şərqli-Qərbli Böyük Azərbaycanın 
qurulması yolundakı fədakar 
xidmətləri öz nəticəsini verəcək, 
Azərbaycanın Azərbaycana qay-
tarılması missiyası uğurla başa 
çatdırılacaqdır. 

Azərbaycan xalqı bu 
mübarizədə sevimli Prezidentinin 
yanındadır. Xalqımız yaxşı bilir ki, 
ölkəmizin gələcəyinin mötəbər və 
alternativsiz qarantı Heydər Əliyev 
yoludur.

Tural SƏFƏROV,   
tədqiqatçı-jurnalist, 

“Azərxalça” ASC-nin mətbuat 
katibi 

Çağdaş  filosof Əbu Turxanın kəlamıdır: “Böyük 
şəxsiyyətləri ancaq böyük millətlər yetişdirə bilər”. 
Tarix çoxdan sübut edib ki, millət öz şəxsiyyətlərini 
ərsəyə gətirdiyi kimi,  şəxsiyyətlər də öz millətini 
yetişdirir, gələcəyə hazırlayır, irəli aparır. Tarix onu 
da göstərir ki, xalq uzun müddət əsarətdə qaldıqdan 
sonra milli müqavimətini itirir, müstəqil dövlətini 
qurmaq, azad yaşamaq üçün toparlana bilmir. 
Məhz, belə bir tarixi dövrdə ulu Tanrı xalqa bir xi-
laskar göndərir, onu yenidən öz dövləti olan ölkələr 
cərgəsinə qoşur. 

Xilaskarlıq və qüdrətli 
dövlət qurmaq missiyası

 � 15 İyun - Milli Qurtuluş Günü ərəfəsində 
zəmanəmizin dahi şəxsiyyəti, müasir, müstəqil 
Azərbaycan dövlətinin qurucusu ulu öndər Heydər 
Əliyevin əziz xatirəsinə sərhədçi ehtiramının ifadəsi 
olaraq Dövlət Sərhəd Xidməti (DSX) tərəfindən general 
və zabitlərdən ibarət bir qrup sərhədçinin Böyük Qafqaz 
sıra dağlarının Qızılqaya massivində dəniz səviyyəsindən 
3751 metr hündürlükdə yerləşən Heydər Əliyev zirvəsinə 
ənənəvi yürüşü təşkil olunub.

DSX-nin mətbuat mərkəzindən 
AZƏRTAC-a bildiriblər ki, Sərhəd 
Qoşunlarının Xudat sərhəd 
dəstəsinin “Xınalıq” sərhəd zasta-
vasından hərəkətə başlayan yürüş 
iştirakçıları mürəkkəb relyefə malik 
dağlıq ərazini böyük ruh yüksəkliyi 

və əzmkarlıqla fəth edərək təyin 
olunmuş zirvəyə qalxıb, orada 
Azərbaycanın dövlət bayrağını 
ucaldıb, dövlət himnini ifa edib 
və 15 İyun – Milli Qurtuluş Günü-
nü tərənnüm edən lövhəni qaya 
üzərinə bərkidiblər. 

Sərhədçi yürüşünün yeku-
nunda qeyd olunub ki, ümummilli 
lider Heydər Əliyevin Azərbaycan 

dövlətçiliyinin qurulmasında və 
möhkəmlənməsində, ölkəmizdə 
sərhəd mühafizəsi sisteminin 

formalaşmasında və inkişafındakı 
əvəzsiz xidmətləri əbədi olaraq 
xatirələrdə yaşayacaq. Dahi 

Öndərin müəyyənləşdirdiyi milli 
sərhəd strategiyası Azərbaycan 
Respublikasının Prezidenti İlham 
Əliyevin Ali Baş Komandanlığı 
ilə daim böyük qürur və şərəflə 
həyata keçiriləcək, ölkəmizin 

sərhəd mühafizəsi daha da 
möhkəmlənəcək, yaxın zaman-
larda dövlətimizin ərazi bütöv-
lüyü təmin olunacaq və dövlət 
sərhədlərimizin hər bir hissəsində 
müzəffər bayrağımız ucaldılacaq.

Sərhədçilərin Heydər Əliyev zirvəsinə 
ənənəvi yürüşü təşkil olunub


